
Patrymau ac Addurniad Domestig

Edrychwch ar waith yr artistiaid isod: 

Richard Billingham, 1970-heddiw. Ffotograffydd sy'n byw yn Abertawe. 

Mae'n enwog am ei ffotograffau o'i deulu'n byw mewn fflatiau uchel a chyfyng ym Mirmingham. 
Mae ei ffotograffau'n datgelu gofod domestig clawstroffobig, ac maen nhw wedi'u hysbrydoli gan batrymau trwm a lliwiau paentiadau Edward Vuillard.


1867-1947, Paentiwr o Ffrainc (Nabis) 
Lle mae'r siapiau'n dod yn dameidiog a bron yn fflat ac wedi'u cuddio yn erbyn addurniad patrymog yn y tŷ. Dan ddylanwad printiau torlun pren Siapaneaidd.

Piere Bonnard 
1867-1947, Paentiwr Ffrengig Ôl-argraffiadol, Nabis a Mewnoliaeth 
Roedd Mewnoliaeth yn cyfleu profiadau cyffredin ond seicolegol a phersonol iawn. Roedd pobl yn ei edmygu am ei ddefnydd o liw a chyfansoddiadau o addurniad domestig. 

Sedou Keata 
1921- 2001 Ffotograffydd o Mali. Mae ei bortreadau o bobl a theuluoedd yn bwysig fel cofnod o gymdeithas Mali, ond hefyd o ran y gelfyddyd. Roedd Sedou Keata a Yinka Shonibare yn defnyddio lliain patrymog yn eu gwaith fel ffordd o gyfleu hanes cymhleth ecsbloetiaeth gwladychiaethwyr Gorllewinol. 


Deunyddiau: 
Adnoddau ffotograffaidd o'r rhyngrwyd neu gylchgronau 
Paent (paent dyfrlliw neu beth bynnag sydd ganddoch chi) 
Papur cetris o gerdyn trwchus neu bapur dyfrlliw

Mae'r holl artistiaid uchod yn archwilio arwynebau â llawer o batrymau sy'n cyfuno i greu ffrwydrad o siapiau, tonau a lefelau. Ffotograffwyr sydd wedi'u hysbrydoli gan beintwyr yw'r artistiaid uchod, neu beintwyr sy'n defnyddio cyfeiriadau ffotograffaidd i greu eu paentiadau. 

Yn fy mhaentiadau dyfrlliw i, rwy'n defnyddio'r un technegau, gan ddefnyddio cyfeiriadau ffotograffaidd oddi ar y rhyngrwyd, ac rwy'n eu rhoi at ei gilydd yn fy lluniau i greu golygfa ddychmygol. 

Crëwch eich llun eich hun gan ddefnyddio cyfeiriadau ail-law rydych chi'n dod o hyd iddyn nhw, ac ychwanegwch eich patrymau chi i greu llun gyda llawer o batrymau prysur a deinamig ar draws arwyneb y llun.









Troi eich Ystafell yn Camera Obscura

Term Lladin yw 'Camera Obscura', ac mae'n golygu ystafell wedi'i thywyllu. Mae'n ffenomenon sy'n digwydd yn naturiol, ac mae llygaid pobl yn gweithio'n debyg iawn i Camera Obscura. Mae twll bach yn gadael golau i mewn i ystafell dywyll, sy'n taflunio'r golau, y lliw a'r siapiau o'r tu allan i'r ystafell ar y wal gyferbyn â'r twll. Agorfa yw enw'r twll yma. 
Mae'r llun a gaiff ei daflunio yn ymddangos wyneb i waered. 
Mewn camerâu anolog, rydych yn defnyddio'r agorfa i reoli dyfnder y maes, gan ddefnyddio lensys i ffocysu neu i greu llun mwy clir. 
Mae llygaid pobl yn gweithio fel camera obscura, ac yn union fel llygaid pobl, mewn camera obscura mae'r llun a gaiff ei daflunio'n ymddangos wyneb i waered. 

Mae'r ffotograffydd-artist Abelardo Morell wedi creu corff o waith, gan dynnu lluniau o'r ffenomenon yma mewn gofodau domestig ac ystafelloedd mewn gwestai o gwmpas y byd. Mae'n creu ei ffotograffau gyda dinoethiad hir i gasglu'r holl fanylion, yn debyg i lygaid pobl sy'n cymryd amser i addasu i'r golau isel. 

Deunyddiau: 
ffoil tun 
chwistrell dŵr neu sbwng a phowlennaid fach o ddŵr 
lens (fe gewch chi effaith heb lens, ond bydd lens yn gwneud y llun yn fwy clir).

Cyfarwyddiadau er mwyn troi ystafell yn eich tŷ yn camera obscura:

1.	Defnyddiwch ystafell sydd â ffenest fach, ond sydd â golygfa a llawer o olau yn dod
drwyddi.

2.	Rhwystrwch y golau gymaint ag y gallwch chi drwy chwistrellu dŵr ar y ffenest
a gwasgu stribedi o ffoil ar y gwydr. Bydd y dŵr yn ddigon iddo lynu.

3.	Caewch y drws a defnyddiwch garpedi, dillad a ffoil i rwystro'r golau rhag dod i mewn
drwy ffyrdd eraill

4.	Torrwch dwll yn un o'r stribedi o ffoil, tua 5cm o ddiamedr. Gallwch roi cynnig ar hyn
mewn gwahanol rannau o'r ffenest tan i chi gael tafluniad da.

5.	Defnyddiwch chwyddwydr, lens o hen sbectol, neu
gallech brynu lens Bonfoton (bonfoton.com) sydd wedi'i greu'n arbennig i hyn. 

Fel arall, gallech brynu lens +.25 gan optegydd (a gaiff hefyd ei alw'n .25 cydgyfeiriol).














Ffotograffiaeth Anthoteip
 
Llun yw Anthoteip, a gafodd ei ddyfeisio gan Syr John Herschel yn 1842. Caiff ei greu gan ddefnyddio deunydd ffotosensitif neu sy'n sensitif i olau, sydd i'w gael mewn planhigion. 
Bydd y paent sych sy'n gorchuddio'r papur yn cael ei ddiliwio'n araf gan belydrau'r haul os na chaiff ei orchuddio gan wrthrych sy'n ei ddiogelu rhag y golau. 

Deunyddiau: 
petalau, dail, ffrwythau neu lysiau sydd â lliw cryf  
pestl a morter/blendiwr/stwnshwr 
gogr mân
sbwng neu frwsh 
papur dyfrlliw 
haen o wydr/plastig tryloyw 
pwysau fel 2 garreg i'w ddal i lawr 
eitemau gyda silwét cryf i'w gosod ar bapur sy'n sensitif i olau 

Cyfarwyddiadau i greu Anthoteip:

1.	Gwasgwch y sudd o ddeunyddiau planhigion
fel aeron, dail, ffrwythau. 

2.	Defnyddiwch liain neu ogr i gael gwared ar unrhyw fwydion.

3.	Defnyddiwch frwsh neu sbwng i orchuddio'r papur - papur dyfrlliw fyddai orau ond mae papur cetris yn addas hefyd. Gadewch iddo sychu mewn lle tywyll. 

4. 	Pan fydd yn sych, trefnwch y gwrthrychau sydd ag amlinelliad cryf e.e. dail, blodau, gwrthrychau a wnaed gan bobl sydd â siapiau diddorol os yw'n bosib

5.	Gorchuddiwch nhw â gwydr neu bersbecs, a rhowch bwysau arno i sicrhau na fydd yr eitemau sydd ar ben y papur anthoteip yn symud am rai dyddiau. 

Gallwch ei roi mewn tŷ gwydr os nad yw'r tywydd yn ffafriol. Gadewch iddo weld golau'r haul am ychydig ddyddiau, neu tan i chi weld effaith yr haul yn diliwio'r papur sydd yn y golwg. 

